Տեղեկանք
Հայաստանի Հանրապետության կառավարության և Միավորված ազգերի կազմակերպության միջև աղետների և արտակարգ իրավիճակների ժամանակ մարդասիրական օգնության բեռների և մարդասիրական օգնություն իրականացնող անձնակազմի գույքի ներմուծումը, արտահանումը և տարանցումը պարզեցված ռեժիմով կազմակերպելու մասին Համաձայնագրի կնքման նպատակահարմարության

Սույն Համաձայնագրի կնքումն անմիջականորեն շոշափում է ՀՀ ԱԻՆ ողջ համակարգի խնդիրներն ու գործառույթները: Ըստ էության, հնարավոր աղետների դեպքում, ԱԻՆ-ը պարտադրված պետք է լինի մարդասիրական օգնություն ցուցաբերող ուժերի համար ապահովել գույքի և սարքավորումների արագացված ու պարզեցված ռեժիմով ներկրում և արտահանում: ՀՀ-ն որպես ՄԱԿ-ի լիիրավ անդամ պարտավորություններ ունի նպաստելու ՄԱԿ-ի որոշումների կատարման առումով, որոնք նշված են Համաձայնագրի նախագծի նախաբանում:
Միաժամանակ ավելորդ չէ նշել, որ նմանաբովանդակ խնդիրների Հայաստանն առնչվել է Սպիտակի երկրաշարժի օրերին:
Հարցի առաջնահերթությունից ելնելով՝ ՀՀ-ն նմանատիպ Համաձայնագրի տարբերակի Համաձայնություն է տվել ԱՊՀ կազմակերպության շրջանակներում (Տես՝ Համաձայնագիր արտակարգ իրավիճակների կանխման և հետևանքների վերացման բնագավառում ԱՊՀ մասնակից-պետությունների համագործակցություն, հոդված 8), որը պատրաստ է ստորագրման պետությունների ղեկավարների մակարդակով: 
Ելնելով վերոհիշյալից՝ նպատակահարմար է կնքել վերոգրյալ Համաձայնագիրը:
